
Napominanje k wuzwólowanju 2. Serbskego sejma

Lube serbske sotšy a bratśi!

Napominamy Was, ako wólaŕki a wólarje ako teke ako kandidatki a kandidaty, pódpěrowaś 

wuzwólowanje 2. Serbskego sejma.

Ako lud dejali wužywaś wše demokra,ske srědki, aby pśewzeli zagronitosć za wuchowanje, 

wózroźenje a dalejwuwiśe našeje rěcy, kultury a iden,ty a sami wó to se starali. Parlament, 

kenž wuchada z njepósrědnego, lichotnego, rownopšawnego a pótajmnego wuzwólowanja, 

jo demokra,ski połnje legi,měrowane zastupnistwo cełego serbskego luda. Móžo se mócnje 

a njepśesłyšabnje zasajźowaś za pšawa wšyknych serbskich luźi. Parlament, Serbski sejm, 

mógał nam drogu rownaś, aby pśewzeli kněžaŕstwowe nadawki, kenž su nam doněnta 

zapowěźone wóstali. Stakim buźo wjelebocna źěłabnosć wšyknych, ako se w našych 

inicia,wach, ins,tucijach, kubłanišćach, towaristwach a našom kšywowem zwězku 

Domowina angažěruju, samopóstajona a do pśichoda wobstawna.

Rowno w kubłaństwje dožywjamy wobtuženja a bźezmócnosć glědajucy na cwibelne 

rozsudy, kenž kubłanje našych źiśi a našeje młoźiny pógóršyju zešpatniju. Wupominanja, 

pśed kótarymiž naše šule stoje, su wjelicke: Dwě rěcy na nejwušem niwowje nawuknuś – 

našu serbsku a nimsku – pomina sebje dalej wjeźece, 8eksibelne a na jadnotliwe šule 

pśiměrjone rozwězanja. Jo na casu, až wzejomy toś tu nastupnosć do swójich rukow. 

Samopóstajone a samozrědowane kubłaństwo we wobłuku serbskego zjawnopšawniskego 

zjadnośeństwa jo droga, pó kótarejž měli z pomocu Serbskego sejma a w dialogu ze 

serbskimi a nimskimi zagronitymi kšacaś. Toś ta ideja jo se zgromadnje z fachnicami a 

fachnikami zjawnego pšawa ako teke pšawa ludow a ministaŕstwami wuwijała a caka na 

swójo zwopšawdnjenje.

Wuzwólenje 2. Serbskego sejma jo wjelika šansa, parlament nastajaś šyrjej a mócnjej ako 

doněnta, pśewinuś stare groble a se z noweju mócu pódaś do wjele lubjecego pśichoda 

našogo luda.

Wužywajmy zgromadnje toś tu šansu!

Něnto až do 27.02.2025 se online za listowe wuzwólowanje registrěrowaś. Wšykne 

informacije pód www.serbski-sejm-2024.de.

Dary za wudawki: www.serbski-sejm.de/ds/dary.html

